
Filisur e Bravuogn
En la part superiura da la Val d’Alvra

■ Il viadi dal LIR maina questa giada
entadim laVal d’Alvra, en las vischnan-
cas da Filisur e Bravuogn. Filisur gia-
scha a la confluenza da la Landwasser
e da l’Alvra e furma in center da traffic
regiunal. Tant a Filisur sco er a Bra-
vuogn è vegnì explotà ed elavuràmine-
rals da fier fin viaden il 19avel tschien-
taner. Il turissem a Bravuogn profite-
scha da la via da scarsolar da Preda-
Bravuogn; dapi il 2012 en pli dal Mu-
seum da viafier Alvra.

Filisur
Vischnanca politica, cirquit Bravuogn,
district Alvra, situada a 1084m lung la via
da la vart dretga da l’Alvra, cun l’aclaun
da Valplana (1504 m) sin la spunda sane-
stra da la Val da la Landwasser. 1262 villa
Fallisour. 1803 164 abitants; 1850 280;
1888 273; 1900 644 (construcziun da la
Viafier retica); 1910333; 1950375; 2000
466.

Chats da fragments d’objects dal temp
da bronz a Filisur. La part superiura da la
Val d’Alvra era vegnida colonisada da Ru-
mantschs en il temp autmedieval, ils
culms daValplana daGualsers en il 15avel
tschientaner. En il conturn da Filisur sa
chattavan migiurias ed ina curt suttames-
sas al chastè da Greifenstein (a la fin dal
12avel tschientaner), residenza dal cha-
stellan sur la vischnanca. Il 1394 è il si-
gnuradi da Greifenstein passà dals Wil-
denbergs, Werdenbergs e Matschs a
l’uvestg da Cuira ch’ha transfurmà il cha-
stè en in center administrativ da la regiun.
Il 1537 ha la vischnanca cumprà ora ils
dretgs signurils episcopals. Il vischinadida
Filisur disponiva d’ina atgna dretgira civi-
la entaifer il cumin da Bravuogn (fin il
1851). Ecclesiasticamain ha Filisur ap-
partegnì a Bravuogn fin il 1496. La basel-
gia, consecrada als ss. Giosch e Flurin, da-
tescha dal 1495 (pli tard deditgada a s.
Martin), quella daValplana dal 1681. Re-
furmaziun enturn il 1590.

En la regiun cun bler guaud è vegnì ex-
plotà fin il 1848 metal ed elavurà en la
fundaria centrala daBellaluna. Sper l’agri-
cultura e l’allevament damuvel pratitgava
la populaziun da Filisur anc autras activi-
tads liadas al traffic da transit. Il schlargia-
ment da la via da l’Alvra (1855–58) e
l’avertura da la lingia da la Viafier retica
en l’Engiadina (1903) ed a Tavau (1909)
han fatg da Filisur in impurtant center da
traffic stradal e ferroviar. In’attracziun è il
viaduct sur la Landwasser al nord dal vitg
(part dal Patrimoni cultural mundial da
l’Unesco). Meglieraziun generala il 1942.
A l’entschatta dal 21avel tschientaner sa
chattavan a Filisur in’interpresa d’orticul-
tura, pliras resgias sco era la centrala da
l’Ovra electrica Alvra-Landwasser SA,
averta il 1967. Il 2005 lavuravan 18% da
las persunas cun activitad da gudogn a Fi-
lisur en il sectur secundar, 45%en il sectur
terziar. La germanisaziun è stada pratica-

main terminada a la fin dal 19avel
tschientaner. L’aspect dal vitg regorda fer-
mamain a quels da l’Engiadina e vegn
considerà sco bain cultural d’impurtanza
naziunala. Jürg Simonett

Valplauna
Fracziun da la vischnanca politica da Fili-
sur, situada a 1504 m da la vart sanestra
da la Landwasser, visavi Tain, numnada
era Valplan, tudestg Jenisberg. 1482 Fall-
ploun, Fall Kaeven. Il num rumantsch ori-
ginar, Valcheva/Valcava, documentà fin il
1693, n’è betg pli usità. L’anteriura terras-
sa dad aclas, abitadas da Rumantschs, è
vegnida colonisada da Gualsers en il
15avel tschientaner. Explotaziun da mi-
nerals da fier dapi la findal 14avel tschien-
taner (elavuraziun a Bellaluna). Sco colo-
nia da lingua tudestga e refurmada dapi
ca. l’onn 1590 era Valplauna in unicum
en la regiun. La baselgia evangelica date-
scha dal 1681.Enturn il 1850 abitavan set
famiglias (ca. 40 persunas) a Valplauna, il
1991 11, il 2004 15. La fin da l’industria
da minieras ha provocà suenter il 1850
in’unda d’emigraziun. La scola, averta il
1896, è vegnida fusiunada cun Filisur il
1905. Punt remartgabla sur la Landwas-
ser. Adolf Collenberg

Greifenstein
Domini, cumin e dretgira auta en la Val
d’Alvra, numnads suenter il chastè da
Greifenstein en vischinanza da Filisur.
1233 Grifenstein. Il chastè da Greifen-
stein, erigì en il 12avel tschientaner, fur-
mava il center dal domini cun il medem
num e cumpigliava las vischnancas da Fi-
lisur, Bravuogn, Latsch e Stugl. Il 1394 è
il chastè passà dals signurs deWildenberg,
Werdenberg e Matsch a l’uvestg da Cuira
ch’ha fatg da quel il center administrativ
da la regiun. Il 1537 han las vischnancas
da la dretgira da Greifenstein (numnada
era dretgira da Belfort) cumprà ora ils
dretgs signurils episcopals. Singuls libers
da la Lia da la Chadé, suttamess a Grei-
fenstein, avdavan en l’uschenumnada
Quarta exteriura (Lantsch, Surava e Brin-
zauls) che furmava ina part da la dretgira
da Belfort. Savens hai dà conflicts pervia
dals dretgs e duairs da quests vischins ex-
teriurs. A la dretgira auta da Greifenstein
appartegneva, ultra da Greifenstein, era il
cumin da Vaz cun ils vischinadis da Vaz,
Stierva e Mut. Il 1851 furmava Greifen-
stein ensemen cun Tain il cirquit da Bra-
vuogn. Vaz è vegnì integrà en il cirquit
d’Alvaschagn (omadus district d’Alvra).

Jürg Simonett

Bellaluna
Anteriura culegna da minieras, situada a
1086 m a las rivas da l’Alvra sin territori
da Filisur al cunfin cunBravuogn. La fun-
daria, construida d’Albertini & Cia, è ve-
gnida transferida a l’entschatta dal 19avel
tschientaner da Bravuogn a Bellaluna. Il

1834 ha in incendi da guaud destruì ina
part da l’implant. Laminiera da Bellaluna
è vegnida messa ord funcziun il 1848. La
nova via da l’Alvra, construida il 1888 tras
Bellaluna, ha chaschunà la destrucziun
d’insaquants edifizis e da la fundaria. A sa-
nestra da l’Alvra èn samantegnids l’edifizi
d’administraziun e d’albiert per miniers,
utilisà periodicamain sco ustaria fin il
1988, ed in conduct che provediva l’ante-
riura resgia cun aua dal flum. A dretga da
l’Alvra existan restanzas da dus furns da
crap, d’in furn da metal e da la fundaria.
Il 1982 ha l’Uniun dals amis da las minie-
ras dalGrischun sanà ils dus furns da crap.

Martin Bundi

Crap da Bravuogn
Crapmarcant e paraid-crap al vest daBra-
vuogn. Il Crap da Bravuogn (ca. 1300m)
era a ses temp in grond impediment per
il traffic commerzial sur il Pass da l’Alvra.
Fin viaden il 17avel tschientaner stuev’ins
sviar el da la vart nord sur Pensch (1500
m). Il 1695 ha la vischnanca da Bravuogn
incumbensà ils dus tagliacrappa Peter
Zurr e Peter Tscher da Tusaun da realisar
tranter Bellaluna e Bravuogn ina nova via
tras il Crap da Bravuogn cun ina penden-
za pli regulara. Per l’emprima giada en
l’istorgia da las Trais Lias han ins utilisà
per quest intent pulvra naira. La nova via
tras il Crap da Bravuogn era 2,7 m largia
ed aveva mirs da sustegn e plazzettas per
sa cruschar. Ella è vegnida averta al traffic
da chars il 1696. Il Crap da Bravuogn vala
sco ovra d’art en la construcziun da vias e
serva anc oz, grazia a renovaziuns perma-
nentas, al traffic d’autos. Martin Bundi

Bravuogn
Vischnanca politica, cirquit Bravuogn,
district Alvra, situada lung la via al Pass

da l’Alvra, cun Preda e las duas culegnas
Latsch (autonoma fin il 1912) e Stugl
(autonoma fin il 1920), situadas sin ter-
rassas da la vart dretga da la val. 1209 de
Bregonio, uffizial Bergün/Bravuogn, ta-
lian Bergogno (istoric). 1571 542 abi-
tants; 1803 495; 1850 637 (cun Latsch e
Stugl); 1900 1537; 1910 715; 1950 608;
1970 451; 2000 520. Chats dal temp da
bronz a Bravuogn e conturns. Ils Ru-
mantschs avevan colonisà ed urbarisà pir
en il temp autmedieval la part sura da la
Val d’Alvra. Il 1154 è attestada ina curt
episcopala a Latsch, il 1270 in bain a
Stugl. Dal 12avel tschientaner datescha il
domini dals signurs von Greifenstein che
residiavan probablamain a Bravuogn en
la tur medievala situada en il center dal
vitg. Il 1394 è il domini passà dals signurs
vonWildenberg,Werdenberg eMatsch a
l’uvestgieu da Cuira. Enturn il 1400
menziunescha l’urbari episcopal duasmi-
giurias e 27 huobas a Bravuogn. Il 1537
è Bravuogn sa cumprà liber dals dretgs
feudals. Da la baselgia principala, con-
struida il 1188 e deditgada als ss. Peder e
Flurin, è Filisur sa separà il 1496, Latsch
e Stugl il 1620. Refurmaziun 1577–90.
Ils vischinadis da Filisur, Latsch e Stugl
possedevan atgnas dretgiras civilas. Bra-
vuogn era il lieu principal dal cumin cun
il medem num (dapi il 1854 dal cirquit
da Bravuogn, cunTain e Filisur) ed aveva
in lieu d’execuziun. Sper l’allevament da
muvel e l’agricultura han permess era
l’explotaziun e l’elavuraziun da minerals
da fier in’existenza dal 16avel tschienta-
ner fin viaden il 19avel tschientaner. Il
traffic sur l’Alvra aveva obtegnì dapli im-
purtanza suenter ch’ins aveva perfurà il
Crap da Bravuogn (1696) e realisà la via
moderna sur il pass (1865). Quai declera
l’orientaziun da Bravuogn vers l’Engiadi-
na. Dal 1860–75 ha existì ina fabrica da
quadrels al Crap Alv. LaViafier da l’Alvra
(1903) ha promovì il turissem (chasa da
cura 1905). Preda è abità dapi alura du-
rant l’entir onn. Il turissem d’enviern
profitescha da la via da scarsolar da Pre-
da-Bravuogn e dals implants da skis, con-
struids suenter il 1959. Il 2006 lavuravan
61% da las persunas cun activitad da gu-
dogn aBravuogn en il terz sectur.Meglie-
raziun generala 1975–76. Center da per-
scrutaziun da la Scola politecnica federa-
la/secziun allevament d’animals sin l’Alp
Crap Alv. La part da la populaziun da
lingua rumantscha è sa diminuida da
80% il 1880 a 10,6%/26,9% (meglra lin-
gua/tuttas indicaziuns) il 2000.

Jürg Simonett

Latsch
Anteriura vischnanca politica. Vitg aman-
tun da la vischnanca da Bravuogn, situà a
1588 m sin ina terrassa al nordost da Bra-
vuogn. 1154 de Lacis. 1579 113 abitants;
1808 112; 1910 112; 2001 61. La part su-
ra da la Val d’Alvra era vegnida colonisada

da Rumantschs en il temp autmedieval. Il
1154 è documentà a Latsch in bain (curtis)
episcopal, il 1523 la chaplutta da S. Niclà.
Il 1590 ha la vischnanca aderì a la refur-
maziun, il 1620 è ella sa distatgada da la
baselgia-mamma da Bravuogn per furmar
in’atgna plaiv, da la quala Stugl è sa separà
il 1689. Latsch ha gì in’atgna dretgira civila
fin il 1851 ed è stada ina vischnanca auto-
noma fin il 1912. A Latsch vegn pratitgà
l’allevament da muvel e l’agricultura, e fin
en il 19avel tschientaner han ins era explo-
tà quaminerals da fier. La via charrabla per
Bravuogn è vegnida construida il 1891.

Jürg Simonett

Stugl
Fracziun da la vischnanca politica da Bra-
vuogn, situada sin ina terrassa sin la spun-
da nord sur Bravuogn, autonoma fin il
1920.Ca. 1150de Stule, tudestg Stuls (uf-
fizial Stugl/Stuls). 1579 68 abitants; 1808
44; 1850 64; 1900 42; 1910 69. La part
dadens da la Val d’Alvra è vegnida coloni-
sada da Rumantschs pir en il temp aut-
medieval. Enturn il 1270 possedeva il
chapitel catedral da Cuira bains a Stugl.
La chaplutta da S.Gion vegnmenziunada
per l’emprima giada il 1523. Refurmazi-
un il 1590. Il 1620 è Stugl sa separà eccle-
siasticamain da Bravuogn ed il 1689 era
da Latsch. Stugl ha possess in’atgna dre-
tgira civila fin il 1851. Ils abitants vivevan
da l’allevament da muvel e da la cultiva-
ziun dad ers. Il 1903 ha Stugl obtegnì
in’atgna staziun da la Viafier da l’Alvra,
colliada il 1904–05 cun la via d’access al
vitg. Jürg Simonett

Crap Alv
Culegna temporara en la vischnanca da
Bravuogn, situada al Pass da l’Alvra a 2036
m. 1552Crapp alf. Il 1654 è attestà a Crap
Alv in albiert, reconstruì il 1874. El era
l’unic lieu da repaus tranter Bravuogn e La
Punt en l’Engiadina fin a l’entschatta dal
19avel tschientaner. Dal 1860 fin il 1875
ha existì ina fabrica da quadrels a CrapAlv.
Suenter l’avertura da l’ospizi sin il pass
(1871) e da la Viafier da l’Alvra (1903) ha
Crap Alv pers si’impurtanza. La via da
pass, construida tranter il 1864 ed il 1866,
è actualmain serrada l’enviern. La Scola
politecnica federala daTuritgmaina aCrap
Alv ina staziun da retschertga per l’alleva-
ment d’animals. Jürg Simonett

Bravuogn cun la
chasa da cura (a
sanestra). Fotogra-
fia dal 1906.

L’enconuschent
viaduct sur la
Landwasser al
nord da Filisur.

